
ప్రశ్నలు & సమాధానాలు

ప్రశ్న 342: భౌతిక స్వరూపం కొరకు తపన
అక్టో బర్ 26, 2024

ఈ ఉద్ధరణ ప్రొ . అనిల్ కుమార్ గారి Seeking Within, పేజీలు 43-48 నుండి తీసికొనబడినవి.

ప్రొ . అనిల్ కుమార్ గారు భగవాన్ బాబా వారి సందేశము, ఉపదేశములను ప్రపంచ వ్యాప్త ంగా చాటి
చెప్పడానికి ఎంపిక చేయబడ్డా రు. భారత దేశంలోను, ఇతర దేశాలలోను కూడా విస్తా రముగా తిరిగి ఎంతో
మంది భక్తు లు అడిగిన ప్రశ్నలు, సందేహాలు స్వామి చెప్పిన వాక్కులు, ఉపన్యాసాలను మూలంగా తీసుకొని
తేటతెల్ల ం చేసారు. ముఖ్యంగా ప్రొ  . అనిల్ కుమార్ గారు మన సర్వాంతర్యామి సాయిని ఎలా చేరుకోవాలో
మార్గం చూపుతారు.

ప్ర: స్వామి లేదా మన బంధు మిత్రు లయొక్క భౌతిక స్వరూపం కొరకు తపించడం తప్పా? దీనిని సాధించడం
ఎలా?

జ. ప్రొ . అనిల్ కుమార్: స్వామి యొక్క భౌతిక స్వరూపాన్ని ఆయన లేని సమయంలో కూడా
తలచుకోవచ్చు.

ఒక చిన్న ఉదాహరణ: ఇక్కడికి వచ్చిన మీరందరూ మీ ఊరికి దూరంగా ఉన్నారు. మీ తల్లిదండ్రు లకు
దూరంగా ఉన్నారు. కానీ మీరు వారిని తలుస్తు న్నారు కదా? నా అనుభవంలో వారు దగ్గిర ఉన్నప్పటి కంటే
ఇప్పుడే ఇంకా ఎక్కువ తలుస్తా ము.

అమెరికాకు రావడం ఇది నా తొమ్మిదవ సారి. నేను గుర్తించినది ఏమంటే పిల్ల లు వేరే దేశంలో ఉంటే వారి
తల్లిదండ్రు లను అదే దేశంలో ఉన్న వారి కంటే ఎక్కువ తలుస్తా రు. ఇది అక్షరాలా సత్యం.

ఎందువల్ల? ఎందుకంటే వారు ఎల్లప్పుడూ “మా నాన్నగారు ఎలా ఉన్నారు? అమ్మ ఎలా ఉంది?
అన్నదమ్ముళ్లు ఎలా ఉన్నారు? నా దేశం ఎలా ఉంది? మా ఊరు ఎలా ఉంది?” అనుకుంటూ ఉంటారు.

మీ తల్లిదండ్రు లు భారత దేశంలో ఉన్నారు. ఇక్కడి నుండి 22 గంటల విమాన ప్రయాణం. కానీ మీరు వారిని
తలుస్తూ నే ఉంటారు. ఎందువల్ల? మీమనసులో ఉన్నందువల్ల .

కనుక స్వామి భౌతిక స్వరూపం సాకారాన్ని ప్రసాదిస్తు ంది. అదే స్వరూపం నిరాకారాన్ని కూడా ప్రసాదిస్తు ంది.
ఆయన భౌతిక స్వరూపం సాకారం. భౌతిక స్వరూపం లేనప్పుడు నిరాకారం. కనుక సాకారం నుండి
నిరాకారానికి చేరుకుంటాం.

ఒక చిన్న ఉదాహరణ: మీకు లక్ష్మణుడు, భరతుని గురించి తెలుసు. ఒకసారి ఎవరో రాముడిని అడిగారు, “ఓ
రామా, మీరు ధర్మమైన రాజు. రామో విగ్రహవాన్ ధర్మ:మీరు ధర్మ స్వరూపులు.”

“అయితే?”

“నాకు ఒక ప్రశ్న స్వామి!”

“ఏమిటి?”

“మీకు ముగ్గు రు సో దరులు ఉన్నారు. వారిలో ఎవరు గొప్ప?”

ఇది కష్టమైన ప్రశ్న. కానీ రాముడు వెంటనే “భరతుడు అందరి కంటే గొప్ప" అని చెప్పాడు.

ఇంకెవరో అన్నారు, “ఓహో అయితే భగవంతునికి కూడా పక్షపాతం వుంటుందన్న మాట. ఇన్నేళ్లు
అజ్ఞా తవాసంలో లక్ష్మణుడు రాత్రింబవళ్లు నిద్ర లేక మేలుకొని, తిండి నీరు లేక రామునికి సేవ చేస్తు ంటే,
రాముడు భరతుడు గొప్ప వాడు అంటున్నాడు.”

రాముడు వెంటనే చెప్పాడు, “లక్ష్మణుడు నాకు సేవ చేస్తు న్నాడు. నేను ఇక్కడే అతని కళ్ల ఎదుటే ఉన్నాను.
నన్ను చూసుకుంటూ సేవ చేసుకుంటున్నాడు. నా భౌతిక శరీర సామీప్యం, నా దివ్యానుగ్రహం
ఆనందిస్తు న్నాడు. అందులో వింత లేదు. కానీ భరతుడు ఎక్కడో దూరాన ఉండి, నా భౌతిక శరీరం కనబడక,
నా పాదుకలను సింహాసనం మీద పెట్టు కొని, నా నామం తలచుకుంటూ రాజ్యాన్ని ఏలుతున్నాడు. భరతుడు
నిరాకార సేవ చేస్తే లక్ష్మణుడు సాకార సేవ చేస్తు న్నాడు. సాకారం కంటే నిరాకారం గొప్పది కనుక లక్ష్మణుడి
కంటే భరతుడు గొప్ప వాడు.”

మీరందరూ భరతులు, దూరం నుండి స్వామిని తలచుకొంటున్నారు. అదే నిరాకార పూజ. స్వామితో ఉన్న
వాళ్లం మేము లక్ష్మణులం. ఇది స్పష్టంగా చెబుతున్నాను.

కనుక, స్వామి యొక్క భౌతిక స్వరూపం సాకారం నుండి మనసులో అనుభవించి, బుద్ధితో గుర్తించి,
అద్వైతమైన ఏకత్వాన్ని అనుభవించండి. అదే అన్ని సాధనలకు గమ్యం. అదే నిరాకారం.

ప్ర: ఇంతకు మునుపు మాట్లా డుకున్న విషయం గురించి నాకు ఒక ప్రశ్న. ఆధ్యాత్మికం వ్యక్తిత్వం భిన్నమైనవి
అని చెప్పారు. వ్యక్తిగతంగా ఆత్మ విచారణ చేయడం ఆధ్యాత్మికం కాదా? రెండవది, వేరే వారితో
పంచుకోపో యినా, ఆత్మకు సంబంధించిన అనుభవాలు, సంస్కారాలు ఆధ్యాత్మికమే అని నా అభిప్రా యం. అది
బయటకు చెబితే పనిలేక ముచ్చట్లు చెప్పుకోవడంతో సమానం. కనుక వ్యక్తిగతంగా ఆత్మ విచారణ చేయడం
ఆధ్యాత్మికమా అనేది స్పష్టం చేయండి.

జ. ప్రొ . అనిల్ కుమార్: మతం వ్యక్తిగతమైనది. ఆధ్యాత్మికం అందరిదీ. అనగా, ఆధ్యాత్మికం అందరిదీ, మతం
వ్యక్తిగతమైనది. అనుభవాలు వ్యక్తిగతమైనవి, కానీ అనుభవించేది (ఆత్మ) అందరిలోనూ ఒక్కటే.

మన అనుభవాలు ఇంకొకరితో పంచుకోవడంలో తప్పు లేదు. కానీ అది డబ్బా కొట్టు కున్నట్లు చెబితే,
అహంకారంతో నేను అవతలి వాడి కంటే గొప్ప అనుకుంటే అది చాలా హానికరం.

ఆధ్యాత్మిక అహంకారం ప్రా పంచిక అహంకారం కంటే హానికరం. “ఆధ్యాత్మిక అహంకారం ప్రా ణాంతకమైనది,”
అని రామకృష్ణ పరమహంస అన్నారు. ఆధ్యాత్మిక అహంకారం అన్నిటికంటే హానికరమైనది.

ఏదైనా సందేశం ఉంటే, లేక మీ అనుభవంలో అందరికీ సందేశం ఉంటే అది అందరితో పంచుకోవచ్చు. కానీ మీ
స్వీయచరిత్ర గురించి చాటిచెప్పడం వెర్రితనం. ఎంత త్వరగా ఆపితే మన సంస్థకే అంత మంచిది.

ప్ర: స్వామికి దూరంగా ఉంటూ సేవ చేస్తు ంటాం, భజనలు చేస్తు ంటాం, సాయి సమితులకు వెళ్తు ంటాం. కానీ
స్వామి ఎప్పుడూ ఆత్మ విచారణ చేయమంటారు. మేము ఉద్యో గాలకు సెలవు పెట్టి కష్టపడి స్వామిని
చూడడానికి పుట్టపర్తికి వెళ్తా ం. మనలోనే స్వామిని చూడాలంటే ఇక పుట్టపర్తికి పో వడం ఎందుకు? ఎక్కడుంటే
అక్కడే ఆత్మ విచారణ చేసుకోవచ్చు కదా?

జ. ప్రొ . అనిల్ కుమార్: మంచి ప్రశ్న. ఇదే ప్రశ్న రమణ మహర్షిని అడిగారు. “స్వామి, గురువు యొక్క పాత్ర
ఏమిటి?” రమణ మహర్షి చెప్పారు, “మానవుని భక్తి వలన భగవంతుడు గురువుగా, లేక అవతారం రూపంలో
భగవంతుడు మనలోనే ఉన్నాడు అని మనకు బో ధించడానికి అవతరిస్తా డు.” కనుక భగవంతుడు మనలోనే
ఉన్నాడని తెలియజేయడానికి అవతరిస్తా డు. మీరు ఆయన స్వరూపం చూడటానికి అక్కడికి వెళ్లి నిరాకారుడు
అని గుర్తిస్తా రు.

ప్ర: “మీలో నన్ను చూడండి,” అంటారు స్వామి. అంటే ఏమిటి? అది ఎలా చేయాలి?

జ. ప్రొ . అనిల్ కుమార్: ఒక సారి ఎవరో స్వామిని అడిగారు, “మీరెవరు?” అని. “ఆ ప్రశ్న నన్నడిగే బదులు
నిన్ను నీవే అడుగు,” అని స్వామి చెప్పారు. “నీవెవరో తెలుసుకుంటే అప్పుడు నేనెవరో అర్థమవుతుంది.”
అంటే నీవు, నేను ఒకటే అని అర్థం.

కనుక, అంతర్యామి అయిన స్వామిని ఎలా చూడడం? మొట్ట మొదట మన మనసు లోపలికి మళ్లించాలి.
ఇంత వరకూ మన మనసు బయటకు చూస్తూ ఉంది. ఆ మనసును లోనికి మళ్లించాలి. నేను మీకు ఒక అద్దం
చూపిస్తే మీ ప్రతిబింబం కనిపిస్తు ంది. ఆ అద్దా న్ని నా వైపుకి త్రిప్పుకుంటే నా ప్రతిబింబం కనిపిస్తు ంది. ఇలా
మనసుని లోనికి మళ్లించడం సాధన. అప్పుడు బాబా మనలోనే కనిపిస్తా రు.

వచ్చే వారం ప్రొ  . అనిల్ కుమార్ గారు మరిన్ని స్వామి ప్రబో ధలు పంచుకుంటారు. ధన్యవాదములు.

ఓం సాయి రామ్

